
Maoirseacht

Eanáir 2008 & Lúnasa 2011
Tabhair ar aird:  Is í aidhm na hacmhainne seo ná cuidiú le scoileanna a bpolasaithe féin a cheapadh. Cé go ndearnadh gach iarracht cruinneas an eolais atá tugtha a chinntiú, moltar do scoileanna dul i gcomhairle le ciorcláin atá cothrom le dáta, le reachtaíocht dhéanach nó le treoirlínte ó ghníomhaireacht ábhartha má tá ceisteanna sonracha acu faoin ábhar seo. 
Cúlra
Imlitir 18/03

Dualgas Cúraim

“Cuireann Rialacha 121(4) agus 124(1) de na Rialacha do Bhunscoileanna oibleagáid ar mhúinteoirí gach réamhchúram réasúnach a ghlacadh chun sábháilteacht na ndaltaí a chinntiú agus a bheith rannpháirteach ó thaobh daltaí a mhaoirsiú nuair a bhíonn na daltaí ar áitreabh na scoile, le linn am scoile agus/nó ar ghníomhaíochtaí scoile. Dá réir sin, níl aon athrú ar an bhfreagracht atá ar gach múinteoir aonair agus ar gach múinteoir le chéile dualgas cúraim a chur ar fáil ag gach tráth i dtaca le leanaí sa scoil ina bhfuil siad ag teagasc, lena n-áirítear tréimhsí maoirseachta”.

Treoirlínte ginearálta ar mhaoirseacht
“Is faoin bPríomhoide a bhíonn sé, i gcomhairliúchán leis an mBord Bainistíochta an uainchlár a ullmhú i gcomhair maoirseachta. Tarraingítear d’aird ar an tábhacht atá le ról an Phríomhoide ó thaobh bainistiú, monatóireacht agus a bheith rannpháirteach i maoirseacht na ndaltaí le linn sosanna lár maidine agus am lóin. Ba chóir socruithe a bheith san áireamh san uainchlár chun maoirseacht a sholáthar i gcás múinteoirí a bhíonn as láthair go gearrthéarmach. Ba chóir é a chur isteach chuig an mBord Bainistíochta lena cheadú agus ba chóir é a choinneáil sa scoil ionas go mbíonn oifigigh ón Roinn in ann é a imscrúdú.”

Prionsabail Ghinearálta – Dualgas Cúraim - (Irish Education Management Manual p3/27, Roundhall)

Tá dualgas cúraim ar an scoil i dtaca lena cuid daltaí go léir. Is ar an múinteoir ranga a bhíonn an príomhfhreagracht/dualgas cúraim i gcás daltaí. Ag brath ar mhéid na scoile, is féidir córais a chur i bhfeidhm chun daltaí a mhaoirsiú sa chlós scoile ar bhonn uainchláir. Ní mhaolaíonn sé sin, ní fhaigheann sé réidh agus ní laghdaíonn sé an dualgas a bhíonn ar mhúinteoir ranga i dtaca lena rang féin.

Caithfidh gach scoil cúram réasúnta a ghlacadh as sábháilteacht na ndaltaí nuair a bhíonn daltaí faoina gcúram. Ní amháin go mbaineann sé sin le tréimhsí sosa nó am súgartha ach freisin leis na tréimhsí ó thagann na daltaí chuig an scoil go dtí go dtosaíonn an lá scoile agus ó thagann deireadh le ranganna san iarnóin go dtí, mar shampla, go bhfágann bus na scoile sa chás go mbíonn daltaí fós ar áitreabh na scoile.

Ba chóir go nglacfadh an leibhéal maoirseachta iad seo san áireamh:

· Aois/aibíocht na ndaltaí;

· Líon daltaí a bhíonn i gceist;

· Leagan amach an fhoirgnimh nó an chlóis;

· Aon imthosca speisialta, m.sh. Corpoideachas

Ceisteanna b’fhéidir a chaithfidh an scoil aghaidh a thabhairt orthu:
Cathain a theastaíonn maoirseacht? 

· Roimh an scoil? Cé chomh fada? An bhfuil a fhios ag tuismitheoirí cathain a osclaíonn an scoil?

· Sos lár maidine? Sos am lóin?

· I ndiaidh na scoile?

· Mura mbailítear na leanaí in am tar éis na scoile?

· Má ghlaoitear ar mhúinteoir óna seomra ranga/sheomra ranga m.sh. chun bualadh le tuismitheoir?

· Gníomhaíochtaí/cuinsí speisialta – m.sh. an dteastaíonn leibhéal níos airde maoirseachta i gcás snámh, cluichí, turais srl?

Na limistéir a bheidh le maoirsiú

· An mbíonn sé sin éagsúil ag brath ar an aimsir?

· An mbíonn sé sin éagsúil ag brath ar an líon limistéar súgartha?

· An bhfuil contúirtí áirithe is féidir a aithint sna limistéir sin?

· An bhfuil dóthain maoirseachta ann de réir mar a bhogann daltaí ón seomra ranga chuig limistéir shúgartha?

Dea-iompar a spreagadh sa chlós súgartha

· An bhfuil straitéisí i bhfeidhm chun an chontúirt timpistí/mí-iompar a choimeád chomh híseal agus is féidir nuair a bhíonn daltaí i limistéir sa chlós súgartha? m.sh áiseanna le haghaidh gníomhaíochtaí struchtúrtha, rialacha simplí a tugtar arís agus arís eile.

· An gclúdaíonn cód iompair / polasaí frith-bhulaíochta na scoile eachtraí a d’fhéadfadh tarlú sa chlós súgartha? An bhfuil smachtbhannaí soiléire ann maidir le mí-iompar?

· An bhfuil modh ann chun cuntas a choimeád ar eachtraí a tharlaíonn sa chlós súgartha? An gcuireann sé le cumarsáid éasca idir an duine a bhíonn ag maoirsiú agus príomhoidí/múinteoirí ranga/daoine eile?

Nósanna Imeachta

· An bhfuil nósanna imeachta ann? 

· chun leanaí a thabhairt chomh fada leis an limistéir shúgartha

· chun leanaí a bhailiú ón limistéir shúgartha

· le haghaidh laethanta fliucha m.sh. an bhfanann daltaí sna seomraí ranga/an dtéann siad chuig limistéir choitinn/cathain agus cé a dhéanann an cinneadh sin/an bhfuil acmhainní ann le haghaidh laethanta fliucha m.sh. cluichí boird srl … i seomraí ranga/i limistéir comhchoitinn…

Maoirseacht lasmuigh de áitreabh na scoile (turais scoile srl.)

· Agus iad ag roghnú turais, an gcuireann múinteoirí na riachtanais mhaoirseachta san áireamh? An bhfuil treoirlíne ‘bunaithe ar eispéaras’ ginearálta ann i gcás an leibhéil mhaoirseachta a theastaíonn i gcás líon difriúil daltaí, aoisghrúpaí difriúla agus saghasanna difriúla gníomhaíochtaí?

· Má theastaíonn daoine fásta, seachas múinteoirí, le haghaidh maoirseachta bhreise, conas a roghnaítear iad/a chuirtear oiliúint orthu? An bhfuil gá le réamhscrúdú Gardaí ? XXXX

· An dtugtar grúpaí ar leith dóibh le cúram a dhéanamh dóibh?

· An dtugtar eolas don phearsanra maoirseachta ar fad faoi struchtúr an lae/gníomhaíochta agus a síltear maidir le hiompar?

· An bhfuil múinteoirí soiléir faoin nós imeachta a ghlacfar más gá cuairt a thabhairt ar an ospidéal m.sh. cé a rachaidh leis an leanbh/na leanaí, an leor duine amháin chun dul leis an leanbh/na leanaí, conas a rachaidh siad chuig an ospidéal, teagmháil le tuismitheoirí/foirmeacha toilithe?

· Cén t-eolas a thabharfar ar an turas oideachais faoin dalta m.sh. uimhreacha teileafóin do thuismitheoirí/eolas ar ailéirge/eile….

· Ar chóir do chuid den fhoireann taisteal astu féin gan dul ar an mbus turais?

· An mbeidh gutháin soghluaiste ag múinteoirí nó ag daoine eile a bheidh ar dualgas maoirseachta?

· Cad iad na réamhchúraimí atá i bhfeidhm chun dalta breoite a thabhairt abhaile?

Maoirseacht roimh an scoil agus i ndiaidh na scoile

· An bhfuil na hamanna go léir a mbíonn an scoil freagrach as maoirseacht na ndaltaí curtha in iúl ag an mBord Bainistíochta?

· Ar deineadh smaoineadh ar mhaoirseacht sa chás go gceadaítear leanaí isteach ar áitreabh na scoile sula dtosaíonn an scoil go hoifigiúil/isteach i seomraí ranga nó i halla maidineacha fliucha?

Róta agus socruithe chun maoirseacht a sholáthar

· Ar deineadh machnamh ar na nithe seo a leanas? 

· Líon foirne a theastóidh ag aon am ar leith. - Múinteoirí ar an róta, Foireann Choimhdeach ar an róta, Foirne (i gcás scoileanna níos mó)

· Cé atá freagrach as an róta a dhréachtú?

· Cén comhairliúchán a theastaíonn?

· Cathain a thárlóidh an comhairliúchán?

· Modh cumarsáide maidir leis an róta i gcás Múinteoirí/Foireann Choimhdeach

· Freagracht as maoirsiú a dhéanamh ar an róta

· Cé a chuirfidh i gcuimhne dóibh sin a bheidh ar dualgas ó lá go lá?

· Sa chás go ngeallann múinteoirí dualgais mhaoirseachta a sholáthar:

· An bhfuil litreacha conartha comhlánaithe de réir Imlitir18/03?

· An bhfuil siad sin coinnithe ar feadh sé bliana ar a laghad?

Asláithreachtaí

· Cad a tharlaíonn má bhíonn múinteoir as láthair ar a lá maoirseachta?

· An bhfuil nósanna imeachta cearta i bhfeidhm i gcás:

· Múinteoir a bhíonn as láthair ón scoil ar shaoire speisialta (Riail 116) saoire staidéir?

· Asláithreachtaí gearrthéarmacha (28 lá nó níos lú)?

· Asláithreachtaí níos mó ná 28 lá as a chéile (tréimhsí saoire curtha san áireamh nuair a chomhairtear an asláithreacht)

· Sa chás go gcuirtear deontais ar fáil do Bhoird Bainistíochta an bhfuil na híocaíochtaí reachtúla cuí (cáin, ÁSPC) asbhainte?
· An eol do mhúinteoirí na himpleachtaí i gcás pinsin:

· nuair a roghnaíonn siad conradh 37 uair an chloig?

· nuair a thugann siad faoi dhualgais mhaoirseachta níos mó ná 37 uair an chloig?

· nuair a roghnaíonn múinteoir dul isteach sa scéim ar dtús agus ansin tarraingt amach as?

· eolas faoin dáta a chaithfidh múinteoirí nuacháilithe dul isteach sa scéim?

· eolas faoin dáta a chaithfidh gach múinteoir cur in iúl dá mBord Bainistíochta faoina gcinneadh dul isteach sa scéim nó gan dul isteach ann?

Socruithe Breise

· Sa chás nach mbíonn go leor daoine sa scoil a bhíonn toilteanach riachtanais mhaoirseachta na scoile a chomhlíonadh cad iad na nósanna imeachta atá i bhfeidhm chun pearsanra breise a earcú?

· An leantar treoirlínte maidir le fógraíocht, gearrliostáil, daoine a chur faoi agallamh, imréiteach, tagairtí agus bailíochtú, ceapachán agus conraithe   (Féach Aguisíní 3, A, A1, B, C, D Ciorclán 18/03), ceadú ó lucht árachais na scoile

Dualgais an Mhaoirseora

· Cad iad na tréimhsí ama a iarrfar ar mhaoirseoir oibriú?

· Conas a thugtar eolas don mhaoirseoir faoina chuid dualgas? An bhfuil sé/sí soiléir faoi:

· an struchtúr iompair laistigh den scoil?

· leagan amach fisiceach na scoile?

· Cad iad na polasaithe/cleachtais a bhfaigheann an maoirseoir eolas fúthu?

· An bhfuil cóipeanna de pholasaithe scoile atá ann cheana sna réimsí seo a leanas tugtha dó/di, Cód Iompair, Frith-Bhulaíocht, Ciapadh Gnéis, Úsáid Substaintí, Caomhnú Páistí, Ráiteas Sábháilteachta?

